
Boux Mehmbwk Roek Diemjcung Daeuj

Doenghgij maknganx noh mbang ceh na neix,

mbouj miz vunz maij gwn. Caiglix hix mbouj giet
geijlai mak. Daxboh gou lij youq seiz, dou daengx
ranz vunz youq ndaw ranz gaeuq youq. Doeklaeng,
aenvih ranz gaeuq iq, vunz gai ranzbingzfangz gaeuq
cuengqhoengq, daxboh gou cij cawx aen bingzfangz
gaeuq vunz. Dou ranz vunz ndeu cij buen daengz
ranzbhingzfangz gaeuq rog bya youq. Ranzbingzfangz
gaeuq dwg cienhuj caep baenz, song caengz; ranz
gaeuq dwg namhcuk ranz ngvax, iqet. Hwnj rumz
doek fwn

roengzdaeu].

seiz, dou cungj yousim de loemq

Aenvih mbanj dou dieg daemq, hwnqguh Dava
Suijdencan le, reihnaz ndaw mbanj ciengzseiz deng
raemx dumh. Mbanj dou haujlai vunz senj daengz
dieghaifat bae ndaem gomak. Aenmbanj seizneix
hoengghanghang, ndaw mbanj ca mbouj lai mbouj
miz maz vunz youq. Aenmbanj caemrwgrwg, di sing
gaeq haen ma raeuq hix mbouj miz. Ndaw mbanj
dienh deng daet goenq lo, gak cungj ranz hoengq lij
youq. Mbouj miz dienh, daxmeh ra labcuk daeuj,
diemj dawz. Ngaiz dwg aeu fwnz cawj, cawj cug le,
de bae suenbyaek gip di byaekheu ndeu, cauj banz
ndeu, dwg byaekmaenz. Haemh neix youq ranzgaeuq
ninz, ngoenzcog banhaet, dou lij bae ndaw reih guh
hong. Dou cingq gwn ngaiz. Baihrog, miz sing
yamqdin, daxmeh byaij okdaeuj cazyawj, cij raen
boux vunz daeuj haenx dwg mehlaux gyanghaet raen
gvaq, dahniq haenx gaenriengz youq baihlaeng. De
naeuz, mbwn laep byaij mbouj ndaej lohbya, siengj
daeuj ranz dou ninz haemh ndeu. Daxmeh gou
heuh

gyoengqde daeuj caez gwn di ngaiz. Dangseiz

mbouj ndei doi bouxvunz miz gunnanz,
daihgaiq roek diemj cung, baenz aen luegbya

laepyaenyaen, cij raen yienghsiengq gofaex.
Dahniq haenx lumjnaeuz doiq mehlaux iengheiq,
yienghceij gig hoznyaek. Mehlaux mboujdingz dwk
naeuz gauxca sou lo, caen mbouj ndei eigseiq.
gyoengqde,

gyoengqde gaej guhhek, ndaw ranz miz mbong,

Daxmeh nip byaek hawj daengq

haemh neix couh youq gizneix ninz ba. Daxmeh gwn
ngaiz sat, couh bae gya feiz ndat raemx, swiq
din seiz aeu yungh raemxndat. Seizdoeng ndaw
bya daegbied nit, daenj geijlai buh na, daengz
gyanghaemh lij roxnyinh nit. Mehlaux boux ceiq
doeklaeng gwn caeuz liux, de sousib vanjdawh, uet
daiz. Dou comz youq henzsaeuq byogfeiz, mbawfeiz
dawzhuhu. Fajnaj dahniq yienj ok gig cwxcaih.
Daxmeh gou cam mehlaux, bae haw baenzlawz dauq
baenzneix haemh. De naeuz, dauq seiz mbouj miz ci,
byaij roen dauq. Haeuj vyienhsingz bae cawx
doxgaiq? Mehlaux naeuz dwg a. De yawj feizmbaw
dawzyubyub, vah gig noix. Daxmeh gou rox de mbouj
maij gangj vah, couh heuh gyoengqde swigswiq din,
bae ninz ba. Swiq din seiz, mehlaux doiq daxmeh
naeuz, ngoenzcog de lij yaek bae yienhsingz,
lwgnyez iq lai, byaij mbouj ndaej, ngoenzcog ndaej
mbouj ndaej ce dahniq youq gizneix, de gag haeuj
singz bae. Daxmeh naeuz, ngoenzcog dou mbouj
youq ranz, yaek bae guh hong. Danghnaeuz de
nyienh caeuq dou bae guh hong, baenzneix couh
mbouj miz vwndiz. Dou dwg vunz ndaw bya mehlaux
cij cuenggsim ce dahniq hawj dou ciuggoq.

Ngoenz daihngeih, ranz lijcaengz rongh,
mehlaux couh okdou bae lo, dahniq lij ninz dwk.
Dahniq caeuq dou haeuj ndaw bya bae, gwnz roen,
daxmeh cam de, daxbuz mwngz bae yienhsingz
guhmaz? Dahniq sim mbouj youq ndang naeuz, bae
yawj daxboh gou, daxboh gou deng gyaeng youq
ndaw ganhsoujsoj, ngoenzlwenz dou bae ganhsouj—
s0j. Gij vunz ndawde mbouj hawj haeujbae, naeuz
ndawde mbouj miz daxboh gou.

Sou cungj dwg byaij bae lubw?

W.

Loh haemq gyae, din mwngz naet lwi?

Naet.

Daxboh mwngz vihmaz deng gyaeng?

Gyoengqde naeuz daxboh gou caeg vaiz.

Daxmeh mbouj caiq cam dem. Ndawbya
hoengqhanghang, dahniq youq gyaeujreih mbaet va
guhcaemz, dawz daekgaeuj daeuj gueng duzmoed, de
dauqcawq byaijbyaij youzyouz, daxmeh raen de
byaij gyae le, couh heuh de gaej bae gyae lai.

Banringz, de caeuq dou youq ndaw reih gwn
lwgmaenz. Banhaemh haj diemj lai cung, dou cij
baema. Mehlaux lijcaengz ma. Mbwn yaek laep seiz,
de daugma lo, hawj dahniq cawx gouh haiz moq
ndeu, lij cawx daeh makbingzgoj iq ndeu hawj
daxmeh. Yawjraen vunz Iwi? Daxmeh cam. Mehlaux
sawqmwh daejsipsip, mbouj raen vunz, gyoengqde
gyaeng de baenzneix nanz, dwg dai roxnaeuz lix
cungj mbouj rox. De vihmaz bae caeg vaiz ne? De
mbouj dwg bouxcaegvaiz. Daeglwg gou lauxsaed,
mbei iq, daj lij iq couh mbouj guh gijmaz saehrwix.
De gyanghaemh bae cawx yw hawj gou, yw lijcaengz
ndaej cawx, dauqfanj deng vunz laihhaih, boux—
de buet

gyoengqvunz haenx mbouj dingq de euqgangj, couh

caegvaiz vut duzvaiz hawj deuz lo,

gaemh de hwnjdaeuj, soengq bae baicuzsoj,

cimozdoz hix deng muedsou bae lo.
(3 sat)



